Ariketak

Ze animalixa da?

Landuko dittugunak:

Ez daukat goserik ≠ Ez daukat gosea
IKASMAILLA: HHko goi ziklua eta LHko 1. ziklua
TALDIA: danok batera, borobillian
HELBURUA:   galderatan -rik partitibuaren eredua emotia 

MATERIALA: 

AZALPENA:  

Ikasliak eta irakaslia lurrian jarriko dira, borobillian. Ikasle bakoitzak nahi daben animalixa bat pentsauko dau. Ikasle danek animalixa aukeratutakuan,  zotz egin eta ateratzen dana borobillaren erdira juango da. Beste ikasle danek ze animalixa dan asmau biharko dabe, horretarako halako galderak egiñaz:

· Badauka mokorik?

· Badauka hegorik?

· Hankarik, azazkalik, eskamarik, lumarik, ezpaiñik, illerik, buztanik, oskolik, hazurrik, antenarik, belarririk, ...?

· Zaratarik egitten dau?

· ...?
           Erdixan daguan haurrak "bai" ala "ez" bakarrik erantzun leike.

Hasieran galderak irakasliak egingo dittu, gorputz atalak aittatu ahala atal hori atzamarrarekin seiñalatuz. Asmua poliki-poliki ikasliak be galderak egitten juatia da, eta helburua, jakiña, animalixa zein dan asmatzia. Ikasliak txandaka pasatuko dira borobillaren erdittik galderei erantzutera. Gehixegi luzatuko dala pentsatzen bada, egun desberdiñetan zihar banatu leike jardueria, egun bakoitzian gelako ikaslien herenak, laurdenak, ... Taldeka be egin leike, animalixa 2 edo 3 kideko taldiak pentsatu eta gero borobillaren erdixan taldekide danek erantzungo littuzkie galderak.










